
Abstract 

In Sindhi literature, a large number of young writers come under 
the passion for national & social change. Sirajul ul Haq is a major writer 
among them. He wrote novels, short stories & dramas. His novels are   
reflection of past & present of Sindh. Stories are written in background of 
social conditions of Sindh. He highlights many serious social issues. He 
motivates inspirations & encouragements. He criticizes the social ills in 
society & demands a change through his a number of different characters. 

History has remained a favorite subject for Sirajul ul Haq and he 
gives it importance in fiction. Political & economic conditions of Sindh 
effected youth a lot, Sirajul ul Haq in turn wrote with full interest on 
such conditions to awaken the social consciousness. He performed his 
role through his writings. 

In this paper, characters of short stories are analyzed & studied, 
so that readers may be aware of his style & thought and that how the  
Siraj keeps a unique position in short Sindhi stories. Also, newly readers 
may be provided the guidance with the help of the features of characteristic 
about his works, presented in this paper.  

سراج ميمڻ جو شمار سنڌي ٻولي جي نامور ليکكن ۾ ٿئي ٿو. پنهنجي 

علمي، فكري ، سياسي ،سماجي ۽ ادبي كم سبب سنڌي ادب ۽ سماج جي مثالي 

شخصيت آهي. ضرورت آهي ته ان جي افسانن ۾ پيش كيل كردارن جو اڀياس 

كجي ته جيئن نئين ٹهي (لکندڙن توڙي پڑهندڙن) تائين سندس اهميت ۽ عظمت 

ظاهر ٿئي. سندس تحريرون هك تاريخي ركارڊ آهن. ڏسڻو اهو آهي ته هكڑي 

ذهين ۽ عالمي فكري تحريكن، ادب ۽ تاريخ ۽ پنهنجي سماج جو مختلف رخن 

کان گھرو مشاهدو ۽ مطالعو رکندڙهك ذميوار ليکك سماج جي كهڑن مسئلن، 

 كردارن ۽ قدرن کي پنهنجي كهاڻين ۾ پيش كيو آهي.

ورهاڱي بعد سنڌ جي نوجوانن ٻولي ۽ ادب جي خالي ٿيل جا ۽ نقصان کـي  

پورو كرڻ جي ڀرپور كوشش كئي،آزادي بعد سنڌ ۾ جن نون مسئلن مشـكـلاتـن 

منهن كڍيو انهن جي كري جتي مايوسي ۽ محرومي جو احساس پيدا ٿيڻ لڳو اتـي 

نوجوانن ۾ جوش جذبو ۽ حالتن سان ٹكرا وارو جذبو به اڀريـو اهـڑن نـوجـوانـن مـان 

سنڌي ٻولي جو نرالو محقق، لسانيات جو ماهر، ڊرامه نگار، ناول نگار، كهاڻيكار ۽ 

مترجم سراج الحق به هك هو. ٻولي، ادب، سنـڌ جـي تـاريـخ ۽ سـمـاج سـان چـاهـه 

رکندڙشخصيت آهي. جذبات جو هك سمنڈ ليکك جي پنهنجـي انـدر ۾ ڇـولـيـون 

هڻندو نظر اچي ٿو جيكو پڑهندڙ کي به جذباتي بڻايو ڇڎي. بي حد ذهين سي ايس پي 

آفيسر رهيو، سندس تخليقي ۽ تحقيقي خدمتون ادب ۾ كــلاســك جـو درجـو رکـن 

ٿيون. سراج محنت، محبت ۽ سچ جي علامت آهي.سندس علمي ادبي پـورهـيـي جـو 

ع ،ترجموكرشنـچـنـدر جـو نـاول) 1953” (ڏکڻ مان ٿو سج اڀري“وچور هن طرح آهي:

چونڈآمريـكـي “سنڌ جي اقتصادي تاريخ (ايس.پي ڇٻلاڻي جي كتاب جو ترجمو) 

پـڑاڏو سـو “(تحقيق) ”  سنڌي ٻولي“ع) 1962(كهاڻيون”  اي درد هلي آ“ترجمو) ”(افسانا

ع) 1988(نـاول”  مرڻ مونسيـن آ“ع) 1985(كهاڻيون”  اٺون ماڻهو“ع)  1970(ناول”  ئي سڎ

(ناول ٹريالاجي،منهنجي دنيا هيكل وياكل،تنهنجي دنـيـا ”  پياسي ڌرتي رمندا بادل“

سڀ رنگ سانول،منهنجي دنيا مرگھه ترشنا) انهن کان علاوه هلال پاكستان اخـبـار ۾ 

كالم ۽ مضمـون جـا كـتـاب ”  سياسي منظرنامو” “رتي جي رهاڻ“لکيل ايڈيٹوريل 

شامل آهن.سندس كتابن جا نوان ڇاپا اچي چكا آهن . سندس ناولن جي ٹريالاجي 

پياسي ڌرتي رمندا بادل ۽  ٻن ناولن پڑاڏو سوئي سڎ ۽ مرڻ مونسـيـن آ هـك جـلـد ۾ 

روشني پبليكيشن طرفان شايع ٿي چكا آهن. كهاڻين جا ٻئي مجموعـا هـك ئـي 

ع ۾ شايع ٿيو آهي. سراج ٻولي جوماهـر 2014جي نالي سان ”  درد كهاڻيون“مجموعي 

آهي، لفظن ذخيرو هئڻ سان گڎ انهن جو ماهرانه استعمال ۽ ڏان هن وٽ آهي.لفظ لفظ 

 ۾ جذبو ۽ احساس آهي.جمال ابڑو سندس همعصر رهيو آهي لکي ٿو:

سندس قلم ۾ قرب آهي، مشورو آهي ۽ انتباهه، سندس اُٿاهه قرب اٿل “

کائي مصلحتن جا ٻنا اورانگهي لوڪ لڄا لاهي، پاڻ ٻوهي ڏيئي سچ كڻا 

پلئه پائي سئن پيو ڏئي، اها سئن جا تاريخ جي هر دؤر ۾، هر سورهيه وَرَ وَرَ 

  (1))83(ابڑو ”  كري ورجائي آهي.

سراج هك روشن خيال، ترقي پسند ليکك هيو، جنهن جديد کان قديم 

ادب ۽ تاريخ جو گهرو اڀياس كيو هو، سرمائيداري ۽ جاگيرداري نظام ۾ پيڑجندڙ 

انسان، ڊهندڙ ۽ ٺهندڙ نون سماجي قدرن کي هو بي باكي سان بيان كري ٿو. 

سندس قلم ۽ موضوع جا پيرَ سنڌ ڌرتي ۾ کتل آهن، هو حقيقتن جي تهه تائين وڃي 

پنهنجي فكر کي چٹو كري پيش كري ٿو. پنهنجي همعصرن ۾ پنهنجو نالو ۽ 

انفراديت پيدا كئي، بحيثيت افسانا نگار هن افساني جي ٹيكنك ۽ فن کي نظر ۾ 

رکندي زندگي جي حقيقتن کي اثرانگيزي سان پيش كيو آهي. ڊاكٹر غفور ميمڻ 

 سندس كهاڻين جو تجزيو كندي لکي ٿو

سراج جي كهاڻين ۾ جديد دور جي كهاڻين جي عالگير سوچ جو “  

احساس سمايل آهي، جنهن ۾ اهڑي معاشري جي شديد خواهش آهي، 

نه هجي،ضمير ۽ ذهن جي آزادي انصافي جنهن ۾ استحصال نه هجي، نا 

 ) 2.” (هجي 

هتي سندس افسانن جي ٻنهين مجموعن ذريعي سندس كردارن ۽ كهاڻين 

 جو اڀياس ڏجي ٿو.

ع ۾ عظيم 1962”  اي در هلي آ“سندس افسانن جو پهريون مجموعو 

پبليكيشن حيدرآباد طرفان شايع ٿيو، هن مجموعي ۾ سندس كل ڏهه افسانا آهن 

 هيٺ انهن افسانن جي موضوع كرادرن جو اڀياس پيش كجي ٿو.

هن مجموعي جا پيش لفظ جڳ مشهور شاعر شيخ اياز لکيا آهن، اياز ۽ “

سراج همعصر ۽ هك ٻئي جا ويجها ساٿي ۽ همفكر به رهيا آهن، اياز 

هن جا كردار “  سراج جي كهاڻين ۽ كردارن جي حوالي سان لکي ٿو

 فقط انسان ناهن، پر ادبي كردار به آهن، هن جي نگارش۾ نه فقط زندگي

جي معاشرتي ۽ نفسياتي پهلو جي هم آهنگي آهي، پر ان کي هن جي 

فن هك مخصوص رنگ روپ ڏنو آهي، جو هن جي تخليق جي انفراديت 

 )3” (جو ثبوت ڏئي ٿو.

ؤر ۾ دنيا ۾ افساني جي ترقي  مجموعي ۾ گذارش جي نالي سان سراج جديد د

۽ ٻولين ۾ افساني جي عالمگير اهميت تي روشني وڌي آهي، هن مجموعي جو پهريون 

آهي. كهاڻي جو موضوع مرد ۽ ”  اي درد هلي آ“  افسانو كتاب جي نالي وار افسانو 

عورت جي برابري، سماج ۾ عورت سان ٿيندڙ اڻ برابري وارو سلوڪ آهي، شمي ۽ 

شفيق كهاڻي جا ٻه اهڑا روشن خيال ۽ ترقي پسند فكر جا حامي كردار آهن، 

جيكي اهڑي سماجي فرق ۾ يقين نٿا رکن. هو مذهب ۾  اسلام ۾ به چئن شادين واري 

ڳالهه کي انسان جي شروعاتي وحشت واري طبعيت جو سبب سمجهن ٿا، پاڻ اهڑي 

برابري ۽ محبت واري زندگي جا عملي كردار آهن. شفيق باوجود اهو ڄاڻڻ جي ته 

شمي جي ماضي ۾ تنوير سان محبت رهي هئي، کيس بي انتها پيار ڏئي اهو ثبوت 

ڏئي ٿو ته عورت کي به جذبن جي اظهار جي آزادي آهي، کيس به محبت جو حق آهي، 

 كهاڻي ترقي پسند ۽ روشن خيال كردارن جي فكر کي ظاهر كري ٿي.

 د���ئ ۽ ا��ئن:
هن كهاڻي ۾ سراج هك سيلاني جي كردار ذريعي قديـم ڏنـد كـٿـا ۾ 

انسانن ۽ ديوتائن جي فرق ۽ ديوتائن جو انسانن کي مختلف طـبـقـن ۾ ورهـائـي مـٿـن 

طرح طرح جا ظلم كرڻ ۽ کين غلام بڻائي رکڻ واري فكر کي ظـاهـر كـيـو آهـي، 

سراج هن كهاڻي ذريعي تاريخ جي ٻيهردهرائجڻ جي پڻ ڳالهه كئي آهي، ديوتائن 

۽ سندس رکوالن جي سڄي زندگي، طاقت ۽ جياپي جو دارو مـدار هـيـٺـيـن پـورهـيـت 

طبقي تي آهي. جڎهن انهن ديوتائن جي خلاف بغاوت كئي ته سنـدن مـحـلـن ۾ ڏار 

پيا۽ اهي ٹٹي پيا، ديوتا ختم ٿي ويا، پورهيتن ۽ هيٺين طبقي وارن کـي آزادي مـلـي، 

كهاڻي ۾ سراج پنهنجي دؤر ۾ پڻ عقيدي جي ويساهه ۾ ديوتائن جي روپ ۾ مـوجـوده 

 دؤر جي انسانن جي ظلم کي پيش كيو ويو آهي. پر پاڻ وري به پر اميد آهي، لکي ٿو: 

تاريخ ضرور پنهنجو پاڻ دهرائيندي، نئون انسان ضرور اٿـنـدو.... ضـرور “ 

 )4(ع) 1962/ 39(سراج ”  اٿندو..!

 

 ��� ���ڳ:
هن كهاڻي جو موضوع عورت جي شادي ۾ ساڻس ٿيندڙ  نا انصافي آهي، 

جنو جنهن شادي لا حسين خواب ڏٺا هئا، شادي شده سرتين کان ٻڌا هئا، وڻندڙ 

احساس ۽ اهو ٻڌو به هو ۽ محسوس به كيو هو ته واقعي شادي کان سوا عورت جي 

زندگي چنڈ گرهڻ مثل آهي، چنڈ هوندي اونداهي آهي، جنو جي شادي ٿي پر ڏهن 

سالن جي ٻارڙي سان جيكو سڄي رات صبح تائين سندس ڀرسان ستو پيو هو، 

سندس احساس ۽ جذبا وکري ويا، ما ۽ سماج لا ڌكار جا جذبا جاڳي پيا، ڏينڀن 

جي چكن ڄڻ سندس سڄي  جسم کي سڄائي ڇڎيو هو. سراج سماج جي كُڌي 

 رسم ۾ عورت جي ڀوڳنا ۽ پيڑا کي بهترين انداز ۾ پيش كيو آهي.

 

 ُ��ڻ�:
ٻُهڻي سراج جي مشهور كهاڻي آهي، سنڌي كهاڻي جي تاريخ ۾ سراج 

جي حوالي سان بهترين كهاڻي مڃي ويئي آهي، موهن كلپنا كردارن جي ترتيب 

 ۽ انجام تي تنقيد به كئي آهي.

جائز سوال به اٿي ٿو ته جڎهن كو به مجبور انسان جڎهن ديني رستي تـان “

هٹي ٿو ته هن مٿان قدرتي قهر حاوي ڇوٿو ٿئي، پو ڄڻ وكٹورين دؤر جـي 

شاعراڻي انصاف جو اصل اڳيان رکيو ويو آهي، يا شايد اهو وري اسـلامـي 

هستيواد آهي، جيكڎهن دنيا تي ئي چوٽ كرڻي آهي، جو ئي كـردارن 

جي ڏک جو كارڻ ظاهر كيو ويو آهي، ته اهو ٻار سيـٺ جـو بـه ڏيـکـاري 

سگهجي ٿو، جو سيٺ كنهن ٻار جـي زنـدگـي جـي قـيـمـت بـه ڏيـکـاري 

 )5(ع) 2007/ 46(كلپنا ” ٿو.

قاضي بچو پنهنجي پٹ کي پوليس ۾ ڀرتي انهي كري كرايو جو هو 

رشوت جي پئسن ۾ عياشي كندا، ملكيتون ٺاهيندا، سندن نالو ٿيندو جيئن عام 

طور پوليس ۾ ٿيندو آهي، پر خانو ان جي ابتڑ ثابت ٿيو، نهايت ايماندار ۽ بااخلاق 

جنهن كري سندس گهر جي حالت تبديل ته نه ٿي بلك پوئتي پوندي ويئي. پي پٹ 

کان بيزار رهڻ لڳو، پر خانو جي طبعيت ۾ ڦيرو نه آيو، نيٺ ورهاڱي بعد ٻاهرين جي 

يلغار، ملكيتن سان سندن ڀريل گهر ڏسي، پنهنجي گهر جي حالت تي غور كرڻ 

لڳو، بيمار پي، زال جي ويم جو خرچ ۽ ٻين مجبورين کيس نيٺ رشوت لا آماده 

كيو، كار جي ايكسيڈنٹ ۾ ٻار کي ماريندڙ سيٺ کان رشوت جي شروعات كري 

جڎهن اسپتال ۾ ڏٺائين ته اهو سندس ئي ٻار مراد جو لاش هو، سراج سندس ٻُهڻي کي 

ئي اهڑو ثابت كيو جو اها سندس لا هميشه جو سبق بڻجي وڃي ٿي. كهاڻي ۾ 

اچانك اهڑو موڙ كجهه قدر مصنوعيت جو احساس ڏياري ٿي، واقعن ۽ كردارن جي 

 نفسيات ۽ عمل ۾ فطري عادتون نظر اچن ٿيون.

 

 �� �� ��ار �ئ�ئ:
هن كهاڻي ۾ سراج سنڌ جي نوجوانن جون غريب ۽ خوددار مائٹن سان 

كيل ويساهه گھاتين کي پيش كيو آهي،كهاڻي سنڌ جي ٻهراڙي جي هك اهڑي 

نوجوان كردار جي آهي، جنهن کي غريب مائٹن ڏکين حالتن ۾ پڑهائي كراچي 

موكليو جتي هو نوكري كرڻ لا آيو هو، پر نوجوان سطحي سوچ رکندڙ، پاڻ کي 

شهر ۾ هك وڏيري جي طور متعارف كرايائين، جنسي بک ۾ عورتن جي چكر ۾ 

رهڻ لڳو، قرضي ٿي شهر ۾ کاڌي ۽ سگريٹن جا بل ڏيندو رهيو. نيٺ هك ڏينهن 

دوستن سان گڎ ڇوكرين جي ڇيڑ ڇاڙ كندي پكڑيو ويو. ماڻهن جي مار موچڑي 

کان پو ٿاڻي ۾ وڃي لاكپ ٿيو، پيڏي چٺي لکي وڏيري جي ذريعي پنهنجي 

ضمانت لا لکيائين، پي جي سموري خود داري ۽ غيرت لڑهي وئي، ما نوجوان ڀيڻ 

 روئڻ لڳيون سراج سنڌ جي لا غرض ۽ بي حس نوجوان جي كردار کي هن كهاڻي

۾ پيش كيو آهي، كجهه كرڻ جي بجا هو گهر جي عزت ۽ غيرت نيلام كرائي 

ويهي ٿو.كردار جي شروع کان اهڑن لڇڻن ۽ اڍنگاين کي پيش كيو ويو آهي جنهن 

جو لازمي نتيجو اهڑوئي نكري ٿو. حالتن ۽ واقعي ۾ حقيقتون موجود آهن.سراج 

وچولي ۽ هيٺين ڏکايل طبقي جو ساٿاري ۽ هڎ ڏوکي رهيو آهي ، پر انهن جي ناكاره 

 سوچ ۽اوڻاين کي پيش كندي انهن سان سچي همدردي جو اظهار كيو آهي.

 ���ئر:
كهاڻي ۾ سراج فن کي سماج ۽ سماجي رشتن سان جوڙي رکڻ ۾ سندس 

عظمت ڄاڻائي آهي. ظفر جڎهن مشهور فنكار چتركار ٿي اُڀريو ۽ سندس تصوير 

پهريون نمبر آئي ته سندس همدرد ۽ سچي دوست ان ڏينهن ڳنڀير ٿي محفل ۾ چئي 

ڇڎيو ته اڄ ظفر جي فن جو موت ٿيو آهي، هن عورت جي جسم جو عظيم شاهكار 

 ٺاهي سماج کان پاڻ کي جدا كري پنهنجو انت آڻي ڇڎيو آهي. سندس اهڑي را

کي سڀني حاسد چئي نظر انداز كيو. كهاڻي ۾ عالمي فكري نظريي، حقيقت 

کي هو نندي ٿو، ان ۾ فنكار سماج کان كٹجي وڃي    Surrealismپسندي جي انتها 

ٿو. فنكار وٽ مقصد ۽ آدرش نٿا رهن جنهن كري نيٺ سندس فن جو موت ٿئي ٿو. 

آخر اهو ئي ٿيو، عورتن جا چتر ٺاهيندي سماج کان كٹجي دربدر ٿيڻ لڳو. نيٺ 

سندس آخري شاهكار هوٹل جي بيري جو چتر ۽ سندس موت جي خبر گڎ اخبار ۾ 

شايع ٿيا، عظيم فنكار جڎهن پاڻ کي عظيم سمجهي سماج کي پُٺ ڏئي ٿو ته 

 سندس عظمت ختم ٿيو وڃي. سندس عظمت سماج سان نڀائڻ ۾ ئي آهي.

 

 او��ا�� �� وڻ:
هي كهاڻي سراج ترقي پسند فكر کي ظاهر كندڙ ۽ ڇوت ڇات جي 

فرق خلاف هك آواز آهي، بشير مورياڻي جي كهاڻي چُهڑي جي ياد ڏياري ٿي. رامي 

 هك وڻندڙ ۽ چنچل مركندڙ چهري واري معصوم پورهيت ڀنگياڻي آهي، كهاڻي

وارو مان ساڻس همدرد رهي ٿو، سندس لازوال مرڪ ۽ احساسن جو قدر كري ٿو، پر 

سندس دوست ان کان سخت نفرت كري ٿو. کيس سماجي حالتن، چيڀاٹيل ۽ 

مروٹيل احساسن ۽ سندس زرد ۽ پيلي دهشت ۾ ورتل وجود ۾ کيس تبديل كري 

ڇڎيو. گهٹ ذات جي نياڻين سان همدردي ۽ سندن گهاڻي ۾ پيڑجندڙ زندگيکي 

 سراج هن كهاڻي ۾ پيش كيو آهي.

 

 ��اڊ:
 ۾ سراج هك ظاهري مذهب ۽ عبادت جو ڍؤنگ كندڙ فراڊي هن كهاڻي

جي كردار کي پيش كيو آهي. هو نماز پڑهي ٿو، پر اسپتال جي كرستان نرس 

شنيلا مان اک نٿو كڍي، ان جي پويان پيل آهي، پنهنجي حسين جوان وينس زال 

 هوندي به اهڑي واهيات ۽ بگهڑن جهڑي سوچ رکي ٿو. آخر زال جي آپريشن کان پو

وهندڙ خون سبب، رت جي پورائي لا جڎهن اهڑي فراڊي کان سندس زال لا رت 

گهريو ويو ته چيائين مذهب ۾ جائز ناهي، رت رت سان مليو ته ڀيڻ ٿي پوندي، سراج 

اسپتال جي ماحول ۾ نرسن جي همدرد كردار ۽ مردن جي بگهڑ جهڑي كردار کي هن 

 كهاڻي ۾ پيش كيو آهي. نسيم کرل پڻ هن موضوع تي كهاڻي لکي آهي.

 

 دل �ئ �ئ���:
كهاڻي سماجي حقيقت نگاري ۽ كردارن کي پنهنجي ماحول جي پس 

منظر ۾ ظاهر كندڙ آهي، كينجهر ۽ كلري ڍنڍ تي سير كندڙ صفو ۽ ارشد آهن،  

مُهاڻي مانجهي سان سندس زندگي، گهرواري ۽ روزگار بابت پڇن ٿا. ڍنڍن تي 

ٺيكيداري نظام کانئن سڀ كجهه ڦري ورتو آهي، پر وري به زال مڑس جي هك ٻئي 

لا سِك ۽ محبت ۽ ويجهڑائي سبب زندگي ۾ مطمئن آهي، ٻئي پاس صفيه ۽ ارشد 

آهي، ارشد اعليٰ سوسائٹي ۾ اٿندڙ ويهندڙ آهي، پنهنجي زال کي هك نمائش جي 

شي سمجهي پيش كري ٿو. اعليٰ سوسائٹي جا فرد کيس مختلف جملن سان وڍيندا 

رهن ٿا. شراب ۾ پناهه ڳولي ٿي، ارشد کي احساس ڏيارڻ جا كيترائي طريقا اختيار 

كيا هئائين پر هو کانئس بي نياز هو. اڄ هن كلري ڍنڍ ۾ مُهاڻي جي احوال ٻڌڻ بعد 

 ارشد جي اونداهين اکين ۾ ڏسي ڍنڍ ۾ ٹپو ڏنو.

 

 ڏور�ئن ڏور�ئن مَ ��ئن:
كهاڻي ۾ مائٹن جا ننڍپڻ جا طئه كيل رشتا ۽ مـن ۾ چـاهـت جـا ٻـرنـدڙ 

جذبا، وچ ۾ ايندڙ رشتا موضوع آهن، نازو ۽ ثمينه هك ئي شخص کي چاهيـن ٿـيـون، 

نازو جو رشتو جڎهن ته اجمل سان ننڍپڻ کان طئي ٿيل هو، پـر هـن ان کـي قـبـول نـه 

كيو، هك دفعو زهر کاڌو پر بچي وئي، وري جڎهن ٻيهر کيس پنهنـجـي پسـنـد سـان 

پنهنجي ڀيڻ جي محبت کي محسوس كيائين ته ايترو زهر جـو پـيـالـو پـي وئـي جـو 

ڊاكٹر تائين نه پهتي، فطرتي حسن، انساني، نفسياتي حالت، ڀٹائي جا بيت مـعـنـوي 

خوبصورتي سان كهاڻي ۾ پيش كيا ويا آهن، كـردارن جـي سـوچ، احسـاسـات، 

 علمي ۽ عقلي دليل به پيش كيل آهن، فردن ۾ ضد ۽ هك ٻئي لا قرباني به آهي. 

ع ۾شايع ٿيو،،سنڌي ٻولي جي 1985”  اٺون ماڻهو“سراج جو ٻيو مجموعو 

باضمير ليکكن جو قلم هر دور ۾ بغير كنهن ڊپ ڊا جي ڀرپور هليو آهي.سراج 

جي قلم مان هن دور ۾ به شاهكار افسانا ۽ ناول سرجي نكتا. ليکك پنهنجي ڏات 

رت “ڌرتي ڌڻين کي ارپي ڇڎي.هن مجموعي ۾ كل ست كهاڻيون آهن. جن ۾ 

كهاڻي جنگ جي موضوع تي لکيل آهي، هن موضوع تي رشيد ڀٹي جي ”  ورني رات

شايع ٿيل آهي.سراج هن كهاڻي ۾ ٻن ”  ديس ستا دل وارا جاڳيا“به مشهور كهاڻي 

معصوم دلين جي محبت بابت نازڪ جذبن کي پيش كيو آهي. وصال لا واجھائين 

ٿا، پر اها گھڑي اچڻ کان اڳ بارود جي باهه ڀڑكڻ لڳي، هٿيارن جا منهن کلي ويا، 

محبتي ان مچ جو ٻارڻ بڻجي ويا.آخر ۾ انهن جي لاشن کي به كير پنهنجو كرڻ 

وارو نه هو، ڇو ته ٻنهي پاسي جي ويڑهاكن لا هن ڌرتي جي ثقافت اوپري هئي، 

هنن جي سڃاڻپ كري كير هنن کي پنهنجو چئي.جنگ جو کاڄ هميشه معصوم ۽ 

بي گناهه انسان بڻيا آهن، جن وٽ پنهنجي زندگي جا كيترائي اڌورا خواب 

،احساس ۽خواهشون آهن،پر جنگ ۾ كير ٿو انهن کي پڇي. رياستي ادارن جي 

آئين قانون ۾ انهن جي بچا لا كا شق شايد هجي، پر ليکك جي دل کي جھوٻو اچي 

كهاڻي ۾ فرانس جي ”  نچڻي“ٿو.هو اهي گهرا احساس سمجھي ٿو،سمجھائي به ٿو. 

صحافڻ مريانا جي كٿا کي موهن جي دڙي جي پس منظر ۾ پيش كيو ويو آهي. 

موهن جي دڙي جي نچڻي کان ويندي سڌريل دنيا جي ملك جي عورت کي  مرد جي 

هن كهاڻي ۾ سراج  زميندار ”  هك مڑدو ٹي لاش“عتاب هيٺ ڏيکاريو ويو آهي. 

طبقي جي هك نوجوان اصغر جي كردار ۽ انگلينڈ جي سندس بئريسٹر دوست 

فلپ ۽ هك پوڙهي جي كردارن کي پيش كيو ويو آهي. وكالت هتي كمائي جو 

ذريعو آهي. ڏوهه، ظلم، حادثا، قتل ٿيندي ڏسي وكيل خوش ٿين ٿا. ٻاهرين دنيا ۾ 

ائين ناهي، ان کان علاوه هن كهاڻي ۾ ڌرتي جي ڏتڑيل ۽ ڌكاريل وڏي عمر جي 

پوڙهن بزرگن جي ٺوكرن ،محرومين، لاوارث حالت ۾ دربدري، زميندار ۽ مٿئين 

طبقي جي كردارن جي ظلم کي پيش كيو ويو آهي. پورهيت ۽ ڌرتي ڌڻي مختلف 

وڻ “جاين تي دربدر ٿيندي پساه پورا كن ٿا پر هر حال ۾ مٹي سان محبت رکن ٿا. 

علامتي كهاڻي آهي.ملك جي سياسي سماجي ۽ مذهبي حالتن جي پس ”  جو موت

منظر ۾ لکيل آهي. کوکلن ۽ خالي وجودن ۾ صرف مفاد پرستي آهي.ماڻهپو ۽ 

انسانيت ناهي. خالي پاڇولا آهن ساڙيندڙ ڇانو كٿي به ناهي، اهڑي ماحول ۾ بڑ جي 

گھاٹي وڻ کي پاڙان اکوڙيو وڃي ٿو.كهاڻي ۾  سراج کوکلن، سطحي ماڻهن ۾ 

كارونجھر “سنجيده ۽ گھري سوچ رکندڙ انسان جي كردار کي پيش كيو آهي. 

هن كهاڻي جي مک كردار کي سخت ذهني درد ۽ پيڑا ۾ ڏيکاريو ويو آهي. ” جا مور

سخت درد جي دوري کي كارونجهر جي مورن سان تشبيهه ڏئي پيڑا مان گذري وڃي 

ٿو.جنهن جهاز ۾ سفر كري رهيو  اهو اغوا كيو ويو ، درد جي دوري مان گذرندي 

مسافرن جان بچائي پاڻ کي قربان كيائين. ايئر هوسٹيس سان سندس رومانوي 

جملن ۾ سنڌيت جا احساس جركن ٿا. مذهبي انتها پسند ۽ تنگ ذهنيت ايران جي 

كردارکي به كهاڻي ۾ پيش كيو ويو آهي. سراج جو بين الاقوامي تاريخي ۽ 

 سياسي شعور به كهاڻي ۾ نظر اچي ٿو.

۾ معصوم محبت جي خون ۽ رياستي ”  جوئي آهيان سوئي آهيان“كهاڻي 

ڏاڍ کي هن كهاڻي ۾ پيش كيو ويو آهي.پنهنجي محبت جو مان رکندڙ ۽ پنهنجي 

 ڳوٺ راڄ جي حاظت كندڙ پنهل کي گولين جو کاڄ بڻايو ويو. آخر سندس وني

رائيفل کنئي. سراج هن كهاڻي ۾ جيتوڻيك فلمي پڄاڻي آهي پر واقعي ۾ حقيقت 

كهاڻي ون يونٹ ۽ مارشل لا جي وقت لڱ ”  اٺون ماڻهو“جا سمورا رنگ موجود آهن.

كانڈاريندڙ تشدد كندڙ۽ انسانيت کي لڄائيندڙ۽ رياستي ڏاڍ کي ظاهر كندڙ 

بي گناهه ظلم ۽ جبر جي چكي ۾ اڻ كيل گناهن کي ڀوڳيندڙ   كردار آهن.

كردارن جي عكاسي كئي وئي آهي، ٻيو ته هرطرح جو تشدد تذليل كئي وڃي 

ٿي پر ٿاڻن تي سندن مائرن، ڀينرن، زال ۽ ڌيئرن کي به بخش نه كيو ويو. عملدارن 

جي تشدد جا سمورا ليكا لتاڙڻ بعد بالا عملدار سان گفتگو هنن لفظن ۾ لکي ٿو 

اوهان پاڻ ڏسو،اسان هر طريقو آزمائي ڏٺو آهي... هاڻ ته كو لڱ سڄو كونه اٿس “

تڎهن به ... هون .. ڀلا زائفائون ؟ان سوال ۾ پهريون ڀيرو كو جذبو هو كا جانبداري 

هئي. جي ها... اهو نسخو به آزمائي ڏٺو سون: هن جي زال ، هن جي ڀيڻ....۽ ها 

پوڙهي به ... هن جي ما هئي شايد...هنن مان هكڑي پيٹ سان هئي... ڀرئي 

مهيني... هن جي زال ، يا هن جي ڀيڻ ياد نه ٿو اچي...، كاٺ جو ماڻهو کليو پر ان 

) سراج كاٺ جي ماڻهن ۽ ٿوهر جي ڳنڍ 6) (196ص ”(کل ۾ به بيزاري هئي ، ٿك هو.

ڳهي به پر اميد رهندڙ كردارن کي هن كهاڻي ۾ پيش كيو آهي، هي اهي 

يو.   تحريرون آهن جن جي كري پاڻ اهڑن كاٺ جي ماڻهن  جي عتاب به هيٺ ره

نالي شايع ٿيل سندس مجموعي ۾ كجهه ٻيون به كهاڻيون ”  درد“ع ۾  2014 

شامل كيون ويون آهن . هن ۾ سراج جا ٻئي مجموعا اڳوڻن مهاڳن سميت شايع ٿيل 

آهن  اضافي مضمون صرف ڊاكٹر فهميده حسين ميمڻ جو آهي ، جيكا نه صرف 

سراج جي ڀيڻ آهي بلكه سنڌي ادب جي محققه ۽ نقاد پڻ آهي، سراج جي كهاڻين 

 جي كردارن جي حوالي سان لکي ٿي

هنن كهاڻين جا كردار اسان جي ارد گرد موجود كردارن جهڑا آهن ۽ “

انهن جون جيون كهاڻيون يا اهي واقعا جن کي موضوع بنايو ويو آهي پڻ 

اسان جي مشاهدي ۾ ايندا رهندا آهن ۽ اهي سراج جي اعلي مشاهدي 

 )7” (جي ساک ڀرين ٿا.

” امير ماڙهو“غلام عباس جي كهاڻي جو ترجمو آهي.”  اوور كوٽ“هن ۾ 

كهاڻي ۾ اهڑن امير ماڻهن جي كردار کي پيش كيو ويو آهي جيكي فضول 

اجاين کاڌن شراب، سگريٹن، كپڑن تي هزارين رپيا وڃائيندي به فخر محسوس 

كن ٿا پر مسكين پورهيت ٻيڑي واري جنهن ٻانهون هڻي هڻي کين دريا جو سير 

كرايو ان کي پورو كرايو به نٿا ڏين، الٹو کيس مار موچڑو كري گاريون ڏيندا هليا 

ٿا وڃن. سراج پورهيت جي درد ڀرئي ۽ اميرن جي بي درد ۽ واهيات كردارن کي 

كهاڻي ۾ سراج هك اهڑي عورت جي كردار کي ..”  تون به “پيش كيو آهي. 

پيش كيو آهي جيكا اسكول ۾ استاد هئي، ورهاڱي وقت سنڌ سان محبت سبب  

هندستان نه وئي، هتي نه صرف سندس ميڑي پونجي کانئس ڦري وئي پر پنشن لا به 

دربدر ٿيندي رهي بکون كاٹيندي ذهني توازن وڃائي ويٺي، هر كنهن کي چوندي 

رهي تون به مون وٽ پڑهيو هئين. ڌرتي ڌڻين جي اهڑي طرح دربدر ٿيندڙ كردار کي 

 ۾ ”  واڻيا ڙي واڻيا“پيش كيو ويو آهي. هن موضوع تي رشيد ڀٹي نالي كهاڻي

سکر سي ئي “مائي ڀانا جي اهڑي طرح دربدر ٿيندڙ كردار کي پيش كيو آهي.

كهاڻي ڏكاريل ڏيهه جي كردارن جي كهاڻي آهي.ڊاكٹر ناز شهري ”  ڏينهن

لباس ۾ زيورن پهريل كکائن جھوپڑين ۾ رهندڙن کي ڄم روڪ جا طريقا سمجھائڻ 

لا اچي ٿي، هتي مسكين اهڑي عورت کي ڏسندي حيرت ۾ پون ٿا، آخر ۾ هك 

 ڇركائيندڙ سوال ستابي پڇي ٿي ڇا كي اهڑا حب آهن جن جي کائڻ سان ڌي

ڄمي ، ته جيئن بک بدحالي ۾ ان وكڻي پنهنجو گذر كن جيئن اكثر كري رهيا 

” چنڈ ۽ شاعر“  هئا.كهاڻي ڏكار جي ستايل هيڻن كردارن جي درد كٿا آهي.

رات “كهاڻي شاعر ۽ سندس محبوبا جي بيوس كردارن جي درد كٿا آهي. 

اهڑي كردار جي اڌورين حسرتن کي پيش كري ٿي جيكو پنهنجو ”  ستارن هاڻي

 ڌورينگھر نه هئڻ سبب چاچي جي گھر رهي ٿو.ستارن ڀري رات ۾ وني سان ا

كهاڻي البرٽ كامئو جي ذريعي سان شروع ”  پاتال“حسرتن جو اظهار كري ٿو.

كئي وئي آهي. ديومالائي كردارن زيئس سسيفس کي تمثيل بڻائي ،انسانن جي 

انسانن سان كيل ظلم ۽ نا انصافين کي هن كهاڻي ۾ پيش كيو ويو 

كهاڻي ۾  آسماني فرشتن  اسرافيل، عزرائيل، ”  هكڑي نئين لوڪ آکاڻي“آهي.

جبرئيل عليهم السلام جي كردارن ذريعي سنڌ ۾ آيل ٻوڏ جي تباهه كارين کي 

 پيش كيو ويو آهي.

 

 :����� 
سراج جي كهاڻين جا سمورا كردار سماجي مسئلن ۽ حالتن جا سچا 

عكاس آهن. كهاڻين ۾ وڏيرن ، سرمائيدارن، سياستدانن ، كامورن ، پوليس 

اهلكارن ، هارين ، پورهيتن، وچولي ۽ هيٺين طبقي جي جاکوڙي كردارن کي پيش 

كيو ويو آهي، سندس كهاڻين ۾ غير ملكي كردار به شامل آهن.هر كردار کي 

پنهنجي سماجي پس منظر کي نظر ۾ رکي پيش كيو ويو آهي. طبقاتي نظام ۾ 

سماجي اڻ برابري جي كري كيترن مسئلا پيدا ٿيا، ترقي پسند ليکكن انهن تي 

ڀرپور قلم هلايو سراج به ان ئي لڎي سان وابسته رهيو. سنڌ جي اصل ۽ مقامي ماڻهن 

جي اهنجن کي روح سان محسوس كندي انهن جي كردارن کي كهاڻين ۾ پيش 

كيو آهي. مٹي سان کيس بي حد محبت آهي، ان مٹي جي رهواسين جي هر درد ۽ 

تكليف کيس پنهنجي محسوس ٿئي ٿي. ٻولي جو ماهر هجڻ سان گڎ  محقق 

،صحافي ،مترجم ۽ تخليقكار به آهي ان كري كردارن ۽ سندن جذبن کي پيش 

كرڻ ۾ كامياب ويو آهي. پڑهندڙ کي به كردارن سان گڎ جذبات ۾ لوڙهي ڇڎي 

ٿو. سندس كردار صرف مظلوم ۽ ظلم سهندڙ نه آهن بلكه ڀرپور مزاحمت ۽ ويڑهه 

 ته رومانوي به آهن.   كندڙ به آهن

